OPOSICIÓN Ó ANTIGO RÉXIME: O LIBERALISMO POLÍTICO: 
Acompañando ó Liberalismo económico, desde o punto de vista político se superará a Monarquía  Absoluta  e  empezarán  a  implantarse  principios  políticos  novos  que constitúen o Liberalismo político.
As orixes do pensamento liberal atópanse no s. XVII na corrente Iusnaturalista, que
alcanza o seu cumio na obra de Locke; e no predominio do Parlamento Británico fronte ó poder real.  No s. XVIII as principais aportacións deberanse ós ilustrados franceses Montesquieu e Rousseau.

IUSNATURALISMO:
Consolídase no s. XVII. Baséase no predominio da Lei Natural sobre calquera outra lei, incluídas as que o Monarca poida impoñer (a Lei Natural limita o poder do Rei).O Iusnaturalismo parte da idea da existencia anterior á sociedade dun estado de natureza no que tódolos individuos son libres e iguais. A partir de aquí dedúcese:
- O Estado Civil e Político nace por un pacto ou convenio entre tódolos homes, que
delegan a súa soberanía, da que son titulares naturais, a un goberno que posibilite a convivencia e seguridade de todos.
- Tódolos homes son titulares duns dereitos naturais: Paz, Vida, Seguridade...que ningunha autoridade lles pode negar.
- Estes dereitos son universais e iguais para tódolos individuos e en todas partes.

JOHN LOCKE(1632-1704)
Foi o principal pensador do liberalismo no s.XVII.Na súa obra, entre a que destaca o
Segundo tratado sobre o goberno civil (1690), recóllense as súas principais ideas:
-  A propiedade é un dereito natural do home. Sen propiedade non hai Liberdade. As
diferenzas que existen entre os propietarios xustifícanse no traballo (máis traballo: máis propiedade).  Ademais  a acumulación de propiedade  mediante o  diñeiro  é  lexítima, defendendo así a capacidade de cada individuo para crear a súa riqueza seguindo a súa propia iniciativa (iniciativa individual que é un dos principios do Liberalismo Económ.)

-  Parte tamén como os Iusnaturalistas dun estado de natureza. A sociedade civil nace por un pacto entre os homes para defender os dereitos naturais de todos e conservar a propiedade.
Despois de constituírse a sociedade civil prodúcese un segundo pacto, que dá lugar á autoridade política: A autoridade política ten como obxectivo administrar e lexislar na sociedade civil para mediar entre os dereitos e intereses contrapostos dos individuos.

A autoridade política que pode garantir a propiedade, a liberdade e a felicidade é aquela na que estean separados os poderes. Poderes que Locke establece en 3:
Poder lexislativo
Poder executivo
Poder federativo
O  poder lexislativo:  É  o  poder  supremo.  Radica nunha  Asemblea  ou  Parlamento
elixida polos propietarios e renovado con frecuencia. O Parlamento pode destituír ó
Monarca (xa que a orixe do poder do Monarca está nos cidadáns e xa non en Deus). Para Locke está lexitimado erguerse contra o Rei cando este actúe contra os dereitos naturais dos individuos.
Poder executivo: É propio do monarca e dos seus ministros. Este inclúe tamén o poder
xudicial.
Poder federativo: Refírese ás relacións internacionais e corresponde ó monarca.
A EXPERIENCIA INGLESA:
No  s. XVII  prodúcese en Inglaterra un duro  enfrontamento  entre o  Parlamento  e o
Monarca. Entre 1642 e 1660 o Parlamento vencerá ó Rei nunha guerra civil, o Rei
Carlos I(da dinastía Estuardo) será decapitado por traizón e instaurarase unha República dirixida por Cromwell. O último enfrontamento darase en1688, sen loita, e rematará coa destitución do Rei Estuardo Xacobo II e a instauración dunha nova dinastía (Hannover, chamada tamén Windsor, que é a actual).
Entre as principais medidas que aportará o Parlamento británico atópanse:
Petición de dereitos de 1628:
-  Os  impostos  e  pagos  forzosos  só  poderán  ser  votados  polo  Parlamento  (non establecidos polo Rei).
- Ninguén pode ser detido nin privado dos seus bens, agás por decisión xudicial.
Habeas Corpus Act de 1679:
-Prohibe as detencións arbitrarias e protexe a liberdade persoal e a inviolabilidade de domicilio.
Bill of Rights,de 1689:
-Decreta a supremacía do Parlamento sobre o Rei -Bases teóricas da división de poderes
-Aprobación dos impostos polo Parlamento           -Liberdade de Imprenta
-Defensa da Propiedade Privada                             -Liberdades persoais
-Inmobilidade dos xuíces

S.XVIII:   O   PENSAMENTO   ILUSTRADO   FRANCÉS:   MONTESQUIEU   E ROUSSEAU:
Os autores ilustrados franceses, influídos pola experiencia nas Illas británicas e na obra
de Locke, aportarán tamén novas ideas ó pensamento político.

MONTESQUIEU(1689-1755):
Nobre francés (Barón de la Brède e de Montesquieu), a súa principal obra foi O Espírito das Leis escrita en 1748. Nesta obra recóllese a principal aportación do autor:

-	Para garantir a Liberdade cómpre un control recíproco entre os 3 poderes: Executivo, Lexislativo e Xudicial, poderes separados e equilibrados:

Poder Lexislativo:
Constituído por 2 Cámaras: Cámara Baixa e Cámara Alta
Cámara Baixa: representaría a burguesía e a pequena nobreza (os seus representantes elixidos por estes grupos sociais), tería a competencia exclusiva dos impostos.
Cámara Alta: Reservada á alta nobreza, non son elixidos, senón que os seus cargos son hereditarios. A Cámara Alta tería a capacidade de vetar as leis da Cámara Baixa. Montesquieu  defende  o  sistema  bicameral  desde  o  seu  punto  de  vista  correspondente á nobreza  e conservador, e tamén coa idea de que exista un equilibrio. A Cámara Alta tería como obxectivo impedir calquera exceso que puidera provir da Cámara Baixa.
Poder Executivo:
Corresponde ó monarca e ós seus ministros. Aínda que o monarca pode vetar as leis, o
seu poder estaría equilibrado polo Parlamento que controla a súa política, outorga ou non a súa confianza ós ministros e aproba os impostos.
Poder Xudicial:
Corresponde ós tribunais (sométese ó control popular a través do xurado).

ROUSSEAU.(Xenebra.1712-1778):
A súa principal obra política é o Contrato Social (1762).
Para Rousseau o estado de natureza é perfecto, nel o home era bo (oponse ó estado de natureza de Hobbes, no que o ” home era un lobo para o home ”). Pero o desexo desmesurado de riqueza fixo que a igualdade e a liberdade que existía na natureza desaparecese.   Coa   civilización   o   home   degrádase   moralmente   e   xorden   as desigualdades.  Para corrixir  esta situación  Rousseau  cre  na Educación  (en torno  ó patriotismo, símbolos, festas cívicas e relixión civil).
Fronte á idea de Pacto, presente no Iusnaturalismo en Hobbes e Locke (na que os homes delegan a súa soberanía no goberno), Rousseau defende a idea de Contrato, en que cada un se une a todos e se transforma nun cidadán. A soberanía non se delega, cada cidadán segue sendo libre e soberano, creando un único corpo social que protexe ó individuo dos intereses particulares nacidos coa civilización.
Este corpo social réxese pola vontade xeral, distinta da vontade de todos (por maioría
ou unanimidade). A vontade xeral nace cando cada un renuncia ós seus intereses particulares en favor dos intereses sociais do ben común.
A idea da vontade xeral presupón que Rousseau estea en contra dos Partidos Políticos (xa que non defenderían o ben común de todos, senón os seus intereses particulares) e tamén en contra da separación de poderes, xa que todo o poder reside no pobo.
A república ideal para Rousseau sería pequena, autárquica, de pequenos propietarios,
con propiedade privade pero pouca desigualdade. Nos estados grandes non é posible a Democracia Directa (os individuos participan e deciden no goberno da cidade...),senón que hai representantes. Pero para Rousseau estes representantes so poden votar o que lle pediron os seus electores.



PRINCIPIOS DO LIBERALISMO
O Liberalismo nace como un pensamento político oposto ó Antigo Réxime. No Antigo
Réxime predominaba a Monarquía Absoluta, onde o poder estaba establecido, por vontade divina, no monarca quen gobernaba seguindo a súa vontade, sen limitacións de ningún tipo.
O Liberalismo baséase na defensa dos dereitos dos individuos establecidos legalmente
mediante unha Constitución, que debe ser respectada por todo goberno e Estado. O Liberalismo vai ser sostido e defendido pola nova clase social triunfante: A Burguesía.



-O INDIVIDUALISMO:
	ANTIGO  RÉXIME
	LIBERALISMO

	Estamentos
privilexiados
	Igualdade xurídica

	Limitacións iniciativa individ.
(Gremios-corporacións...)
	Iniciativa Individual

	Súbditos
	Cidadáns


Fronte ós privilexios de que gozaban os estamentos privilexiados (Nobreza e Clero),
o Liberalismo anula todo tipo de privilexios, imponse a Igualdade Xurídica, é dicir, tódolos homes, independentemente da súa orixe, teñen os mesmos dereitos legais. O   Estado   xa   non  aprobará   limitacións   á   iniciativa   individual   (gremios...),   co Liberalismo calquera persoa ten dereito a ser propietario e desenvolver libremente as súas actividades.

Fronte á idea do Antigo Réxime de que o individuo é un simple súbdito ó que non se lle recoñecen dereitos, no Liberalismo nace a idea de cidadán: o individuo é titular duns dereitos inalienables que o estado debe protexer: a  liberdade,  a propiedade, a igualdade xurídica.

2-A SOBERANÍA NACIONAL:
No Antigo Réxime o titular da soberanía era o Monarca, o Liberalismo defende que o
titular da soberanía é a Nación: entendida a Nación como un conxunto de individuos
libres e iguais que forman unha unidade. Este novo concepto supuña que: todos somos iguais  ante  a  lei,  xa  que  se  recoñece  a  Nación  e  non  se  admiten  estamentos privilexiados,  ou  particularismos,  pero  non  ten  en  conta  a  realidade  social  e económica dos individuos, só son iguais xuridicamente. A nación é un todo e non se admiten particularismos.
SOBERANÍA POPULAR
Nace co pensamento democrático, republicano e radical. A soberanía é  concreta refírese a todo o pobo, a todos e cada un dos individuos. Polo tanto o Estado pode lexislar a favor dos individuos concretos socialmente desfavorecidos e habilitar mecanismos de democracia directa ou semidirecta.

	SOBERANÍA NACIONAL
	SOBERANÍA POPULAR

	
ABSTRACTA:
A nación é un todo colectivo
	
CONCRETA:
Todo o pobo, cada un dos individuos

	
IGUALDADE XURÍDICA
	
A IGUALDADE DEBE SER TAMÉN SOCIAL E ECONÓMICA,OU POLO MENOS PROTEXER ÓS DESFAVORECIDOS

	
SUFRAXIO RESTRINXIDO:

Non ten que ser universal: Como a soberanía lle corresponde á Nación e non ós cidadáns individuais, estes non teñen dereito propio a elixir.
Este   dereito   limítase   ós   cidadáns   máis
representativos (cidadáns activos) ou máis ricos: Sufraxio restrinxido ou censatario.
	
SUFRAXIO UNIVERSAL:

Tódolos individuos son suxeitos dos dereitos políticos





 -O SISTEMA REPRESENTATIVO:
Como a nación non pode directamente autogobernarse, aparece a representación. Aínda
que  o  titular  da  soberanía  é  a  Nación,  o  exercicio  da  soberanía  corresponde  ós representantes elixidos pola Nación.
O problema estriba en quen debe representar á Nación. Os primeiros liberais, defensores do   Liberalismo   Doutrinario,   defendían   o   sufraxio   censatario   ou   restrinxido:
Diferenciaban ós cidadáns activos: aqueles que son tributarios ou que posúen unha determinada  renda;  e   os  cidadáns  pasivos.   Para  o   Liberalismo   doutrinario,   os
representantes e os electores deberían pertencer ás clases activas.
-ESTADO LIBERAL DE DEREITO:
O Estado Liberal de Dereito baséase en 3 principios básicos:
- Debe estar rexido pola Lei
- A separación de poderes
- Os dereitos do home
Estes principios reflíctense na Constitución.
Como a Soberanía reside na Nación, o Estado debe basarse nas leis que o Parlamento (órgano representativo da Nación, e de onde emanan as leis posto que posúe o poder lexislativo) aproba. A principal lei que todos deben respectar é a Constitución (Lei de leis).
O  propio  rei debe  someterse  á  Constitución.  O  Rei  só  cumple  as  funcións  que  a
Constitución lle permite (pois agora o soberano é a Nación).
Os poderes Executivo, Lexislativo e Xudicial sepáranse, para impedir o poder tiránico
dun ou duns poucos.
O Poder Lexislativo, é dicir, a capacidade para redactar e aprobar as leis, corresponde ó
Parlamento (formado polos representantes da Nación). O poder executivo corresponde ó Rei ou ó goberno.
O Poder xudicial, ós Tribunais de Xustiza (xuíces...).
O Estado liberal ademais aséntase na defensa dos dereitos do home e do cidadán,
fundamentalmente a Liberdade, a Propiedade e a Igualdade Xurídica.

A Primeira Declaración  de Dereitos do  Home data  do  26  de Agosto  de 1789.
Influída pola Declaración de Virxinia e a Declaración de Independencia de EE.UU 1776
O seu principal valor é que por primeira vez se pretende facer unha declaración de principios de validez universal.
No seu artellamento recóllense como principais puntos:
1-Recoñécense os dereitos naturais como sagrados e inalleables. Concrétanse en 4:
-Liberdade
-Propiedade
-Seguridade
-Resistencia á opresión
2-Concrétanse as liberdades persoais:
-Pensamento
-Relixión
-Expresión
3-Proclámase a Igualdade Xurídica e Fiscal
4-Deféndese a Separación de poderes
5-Garántese a Seguridade persoal dos cidadáns:
-Presunción de inocencia
-Rexeitamento das detencións arbitrarias
-Prohibición da tortura
Valoración:  A declaración dos dereitos do  home de 1789  supuña unha  revolución respecto  ó  Antigo  Réxime,  recoñecía  a  soberanía  da  Nación,  e  os  principios  do
Liberalismo. Aínda así contén unha serie de limitacións, posto que aínda que se dirixe a
universalidade dos homes:
- Mantense a escravitude
- Négase a Igualdade civil a negros e mulatos
- Restrínxese a igualdade: Non se contempla a igualdade social e
económica e restrínxese a igualdade política(distingue cidadáns activos e pasivos)
Na Revolución Francesa, en 1793 e 1795, aprobaranse outras 2 declaracións dos dereitos do home e do cidadán.
A de 1793, dos xacobinos, era máis democrática. Prohibía a escravitude e incluía o
dereito a sublevarse contra a tiranía.
A de 1795 asemellábase máis á de 1789, pero condenaba tamén a escravitude.
O  10  de  Decembro  de  1948  aprobábase  en  París  pola  Asemblea  da  O.N.U.  a
DECLARACIÓN UNIVERSAL DOS DEREITOS HUMANOS.
Esta declaración reafirma de forma máis concreta e completa os dereitos do Home.
Ademais establecía as relacións sociais e internacionais e reafirmaba a igualdade das razas.
A Declaración Universal actualizouse con 19 puntos en 1968, incluíndo puntos como a discriminación racial; a descolonización; Os dereitos da muller e do neno; O dereito á educación e a planificación familiar.

INSTITUCIÓNS DO LIBERALISMO

	ESTADO
	CONSTITUCIÓN
	CÓDIGOS
	SISTEMA
	PARTIDOS

	NACIÓN
	
	DE LEIS
	PARLAMEN
TARIO
	POLÍTICOS



-     ESTADO NACIÓN:
O concepto de nación é un concepto moi complexo. Para poder achegarnos a el temos
que facer referencia ás condicións, instrumentos e competencias que lle son propias. Condicións:  territorio,  poboación,  capacidade  de  promulgar  leis,  uso  da  violencia (exército, policía...)
Instrumentos: Facenda Pública, Burocracia, Diplomacia.
Competencias do Estado: Recadar Impostos, ditar leis, acuñar moeda, manter un exército, dirixir a política exterior, implantar unha lingua oficial, un sistema educativo nacional.
-     CONSTITUCIÓN:
Lei fundamental que organiza o Estado
A Constitución é a lei fundamental da organización dun Estado, Lei de leis á que deben someterse tódalas leis e normas xurídicas do Estado.
As constitucións nacen xunto ó Estado Liberal, como superación do Antigo Réxime. As primeiras escritas foron as de estados Unidos de América de 1787 e a francesa de 1791,a estas hai que engadir a constitución inglesa, non escrita, que é un conxunto de diversas normas xurídicas e múltiples prácticas consuetudinarias.
As raíces do constitucionalismo están na revolución inglesa do s. XVII, na que a soberanía pasa ó Parlamento ou Cámara de Representantes, acabando coa soberanía absoluta do Rei) e nos filósofos ilustrados do s. XVIII como Voltaire, Montesquieu e Rousseau que incorporan os principios de recoñecemento das liberdades individuais, separación de poderes e soberanía nacional e popular.
Un precedente fundamental é a Declaración Universal dos dereitos do home e do cidadán (1789.Francia) que no seu artigo 16 manifesta:
“Toda sociedade na que non estean formulados os dereitos individuais nin
establecida a división de poderes carece de constitución”
O principal obxectivo  das constitucións  liberais  do  s. XIX foi establecer límites ó
poder absoluto dos monarcas, fixar o proceso político e a separación de poderes:
-Executivo                      -Lexislativo                      -Xudicial
Esta separación dos 3 poderes ten como fin que ó separarse e equilibrarse evitasen a concentración de poder nunhas soas mans, como na Monarquía Absoluta.
Outro  dos obxectivos da  Constitución  é asignar  a  participación  dos cidadáns  no
proceso político,  incluíndo  unha serie de principios sobre o  xeito  de elección dos
representantes do pobo e os seus mecanismos (referendo...).
Nun principio a participación era minoritaria, prevalecendo o sufraxio censatario polo
que  unicamente  podían  elixir  ós  seus  representantes  os  propietarios  de  rendas elevadas. Non será ata o triunfo das ideas democráticas cando se estableza o sufraxio universal (primeiro masculino: España:1868; e xa no s. XX o feminino:España:1933). Outro obxectivo da Constitución é a lexitimación do poder , pois toda Constitución debe ser aprobada polos representantes da nación ou do pobo e polo tanto aprobada polo titular da soberanía (A nación ou o pobo: nas Cortes...)
Apartados da Constitución: os máis comúns son:
- Preámbulo ou título preliminar:
- Obxectivos da Constitución
- Modelo de Estado
- Principios ideolóxicos
- Forma de goberno(Monarquía, República...)
- Organización territorial do estado (Federal, autonómico...)
- Idioma, capitalidade, bandeira...
- Parte Dogmática:
- Dereitos, liberdades e deberes dos cidadáns
- Causas e procedementos para a súa supresión temporal
- Parte orgánica
- Organización, f uncións e formas de elección dos gobernantes
- Relacións dos órganos de goberno (Parlamento, Xuíces...)
-   Distribución   das   competencias   entre   o   poder   central   e   os   inferiores
(autonómicos, municipais...)
- Artigos para a posible reforma da Constitución.

-     CÓDIGOS DE LEIS:
Civil,  Penal,  Mercantil...  A súa  función:  regular e protexer por medio  de  leis
ordinarias o exercicio das liberdades económicas, a propiedade...

-     SISTEMA PARLAMENTARIO:
O Parlamento é a institución onde se reunen os representantes da nación que exercen a
soberanía da nación creando e promulgando leis, controlando as accións do executivo... Os  Parlamentos  poden  ser  unicamerais  ou  bicamerais:  A  presenza  dunha  segunda Cámara significa un carácter  moderado  do  sistema  liberal,  pois a segunda  Cámara (Senado...) serve para frear as posibles medidas revolucionarias da Cámara Baixa (agás nos sistemas federais nos que a segunda cámara serve para representar os distintos estados federados: U.S.A.-Alemaña)

-     PARTIDOS POLÍTICOS:
A  creación  da  sociedade  liberal  burguesa  levou  consigo  a  creación  dos  partidos
políticos, que se remonta á primeira metade do s. XIX.
Ó predominar o sufraxio censatario (só podían ser representantes elixidos e elixir os que
tiveran certas rendas) os primeiros partidos eran  partidos de notables: formados por un nº restrinxido de persoas, que funcionaban só nos períodos electorais e estaban guiados
por notables locais (aristócratas e burgueses) que elixían os candidatos e aportaban a financiación da actividade electoral.
Cando  se  impuxo  o  sufraxio  universal  apareceron  os   partidos  de  aparato  ou  de
militantes: que supoñen un aumento notable de afiliados, cunha maior organización, cuns programas políticos máis definidos... que no s. XX darían lugar ós  partidos de votantes ou electorais de masas, os da actualidade.
Os partidos contribúen ó recrutamento das elites políticas, á organización das eleccións, a
composición do Parlamento, ó funcionamento do goberno, á cultura política ós seus afiliados, á intervención política dos cidadáns...

FORMAS DE ESTADO-NACIÓN:
As diferenzas en torno ao exercicio do poder permiten distinguir varios modelos ou formas de Estado-nación: a Monarquía e a República
1.-    Monarquía  constitucional:  a  soberanía  é  compartida  entre o  Rei  e  o
Parlamento. O Rei está dotado de amplas competencias: exerce en exclusiva o poder
executivo, nomeando e cesando libremente ó goberno; participa na elaboración das leis e ten dereito a veto.
2.- Monarquía parlamentaria: o rei limítase a exercer unha función simbólica (“o rei reina pero non goberna”); o poder lexislativo é exercido polo Parlamento e o poder executivo por un Goberno nomeado de acordo coas maiorías políticas existentes nese Parlamento. Como exemplo podemos citar o caso da actual España.
2.- República presidencialista: o poder executivo é exercido en exclusiva por un presidente, elixido polo pobo, que asume tanto a xefatura do Estado como a do Goberno; o presidente concentra a capacidade de decisión e de dirección política, mentres que a función lexislativa corresponde ás Cámaras de representantes. Os EE UU serven de modelo.
3.- República parlamentaria: o presidente do Estado é elixido polo Parlamento
e desempeña funcións honoríficas e arbitrais, mentres que a dirección executiva corresponde a un Goberno que depende da confianza dos deputados. Así Italia.
Así  mesmo,  tendo  en  conta  a  organización  territorial  do  Estado,  pódese distinguir o Estado unitario e o Estado federal.
1.- Estado unitario: é aquel no que existe un único poder político orixinario, tanto na formación do Estado como na elaboración e aprobación das leis e no exercicio
da dirección política. Existe unha subordinación total das institucións territoriais ao poder  central do  Estado  que  é,  ademais  de  unitario,  centralista.  Se  as  institucións
territoriais exercen competencias administrativas ou de goberno fálase da existencia dun
Estado unitario descentralizado ou autonómico. Como exemplo serviría Francia.
2.- Estado federal: está formado polo pacto e unión de varios Estados, cada un deles con poder político soberano e dotado de autogoberno, leis e institucións propias, pero que delega unha serie de funcións e competencias ao goberno federal. Exemplos: Alemaña ou EE UU.

DIFERENZAS ENTRE MONARQUÍA E REPÚBLICA: A República diferénciase da Monarquía en que:
-	Non existe principio hereditario (non hai Rei). O Presidente da República é elixido democraticamente.
-    O  Rei  non  ten  responsabilidade  política,  o  presidente  da  República  sí
(incluso pode ser procesado: impeachment).
-	O  Réxime  republicano  sempre  estivo  asociado  a  maiores  reformas  sociais, educativas e secularizadoras.
A REVOLUCIÓN AMERICANA. A INDEPENDENCIA DOS EE.UU. 1776


ANTECEDENTES:

UNHA SITUACIÓN DISTINTA Á DO ANTIGO RÉXIME EN EUROPA:
-Orixe da sociedade colonial:
. Compañías de Comercio por accións. Compañía de Virxinia. Formada por comerciantes e fidalgos, permitía reunir o capital necesario para financiar o asentamento
e a explotación dos novos territorios, recoñecendo  o  monarca o  privilexio  sobre o territorio e a cesión dos seus dereitos.
.   Comunidades   relixiosas   perseguidas   en   Inglaterra   (autorizadas   a instalarse  en  América).   Nova  Inglaterra  e  Carolina  do   Norte  cara  a  1630  e
Pensilvania, despois de 1680 foron creadas a partir da nova idea de que “se a metrópole
non permitía ós seus habitantes pregar segundo as súas conviccións, estes tiñan o deber
de fundar unha comunidade libre”.
-Ampla autonomía política pola distancia respecto á metrópole
. Carta fundacional. As novas colonias gozan dunha serie de dereitos, referendados polo Rei de Inglaterra, que lles permite a participación popular no goberno.
. Asembleas Coloniais: Os colonos americanos adoptan o hábito
do self goverment a nivel municipal participando nos town meetings un esbozo de democracia directa que culmina nas Asembleas Coloniais, elixidas polos propietarios democraticamente.
-  Trátase  dunha  sociedade  burguesa  e  de  terratenentes,  cunha  estrutura
socioeconómica allea á do Antigo Réxime:
. Non tiña nobreza de título hereditaria
. Maior posibilidade de acceso á propiedade da terra nas terras de fronteira (moi baratas, aínda que inseguras)
. Menores diferencias de fortuna entre os seus habitantes
. Maior Mobilidade Social*

A REVOLUCIÓN:
1-Inicio do conflicto:1765-1773.
A Guerra dos 7 anos que protagonizan Francia e Inglaterra, e que se desenvolve fundamentalmente nas colonias americanas, suporá un cambio respecto á política
levada polos ingleses ata o momento, ó impoñer unha nova política colonial:
- Presenza de tropas británicas en América (que chocaba coa liberdade anterior que
gozaban os colonos, que, en caso de perigo, formaban as súas propias milicias de cidadáns)
- Indian Act de 1763. Gran Bretaña tomaba baixo a súa protección ós indios de
Ohio (pechábase con esta medida a expansión cara ó Oeste dos virxinianos)
- Gran Bretaña limita a liberdade comercial das colonias americanas (Sugar Act de
1763 que impuña un arancel a melaza que os americanos mercaban nas Antillas) e
intenta reimplantar o monopolio comercial das Compañías Compañía das Indias Orientais) - As colonias americanas no s. XVIII comerciaban libremente coas Antillas, principal saída para as súas actividades marítimas e os seus produtos agrícolas.  O monopolio por parte da Compañía impedía o seu libre desenvolvemento comercial.
-  Prohibición  de apertura  de novas fábricas,  que dificultaba a  formación dunha industria autóctona.
Ademais   desta   nova   política   colonial,   o   goberno   británico   pretenderá   a contribución das colonias americanas ós gastos de guerra.
O gasto que para a Coroa británica supuxo a Guerra dos 7 anos (préstamo de 70
millóns de libras, ó que había que sumar 3 millóns de libras de intereses) levou a que a metrópole, desde 1765, impoña unha serie de impostos, que os habitantes das colonias non acostumaban pagar:

-Stamp Act: Lei do timbre. Imposto sobre documentos xurídicos, periódicos e libros.
-1767.  Townshend  Acts:  Impón  taxas  aduaneiras  a  numerosos  produtos  que
importan os americanos.


A reacción dos habitantes das 13 colonias:

Está protagonizada pola burguesía e clases medias, e céntrase no principio de  No taxation whithout representation   (non pagar  impostos ó  non ter representación  no Parlamento)
Este principio baseábase nas propias libertades inglesas, posto que os cidadáns tiñan dereito  a participar  na aprobación dos seus impostos a traverso  do  Parlamento.  Os
colonos americanos argumentaban que un cidadán inglés só pagaba os impostos que aceptara a través dos seus representantes, e como os americanos non enviaban diputados
ó Parlamento de Westminster, consideraban que non tiñan representantes legalmente elixidos en Inglaterra e polo tanto non deberían pagar os impostos, a non ser que foran
aprobados polas Asembleas representativas das colonias. Este  principio foi defendido xa en 1765 no  Stamp Act  Congress celebrado en Nova Iorque en 1765  (máis que
supoñer un intento de independencia, era a reivindicación dos dereitos ingleses para os colonos americanos).  As protestas dos colonos viñeron acompañadas por outras medidas como o boicot ós productos británicos.
A respota inglesa:
Ante a campaña de prensa americana e a actitude dos whigs, favorables ós colonos,
o goberno británico adoptou unha actitude conciliadora:
-    Anulou en 1770 os impostos da Stamp Act, Sugar Act., e a maioría dos
impostos especiais.
Pero non recoñecía o dereito das colonias a aprobar os seus propios impostos, e
querendo manifestar o seu poder:
- Mantén o imposto sobre o té
- Concede o monopolio do comercio do té á Compañía das Indias Orientais.
2- 1773-1776: Cara á Guerra de Independencia.
O Estado de Massachusetts, en especial da súa capital Boston, converterase en protagonista dos acontecementos, coa sucesión dunha serie de incidentes. Tralo
desembarco  de  tropas  inglesas  en  1768,  empezaron  a  quentarse  os  ánimos:
”matanza de Boston”en 1770 e o incendio do barco británico Gaspee en 1772.
Os comerciantes coloniais consideraron a lei do té como outra violación dos seus dereitos ó considerar que era imposto por unha institución na que non tiñan representantes (No taxation whitout representation), ademais estaban en contra do monopolio da Compañía das Indias Orientais do comercio sobre o té. O 16 de Decembro de 1773, uns cincuenta radicais, disfrazados de indios, asaltaron un  navío  da  Compañía  das  Indias  Orientais,  fondeado  no  porto  de Boston,  e lanzaron ó mar o seu cargamento de té. Desde este momento iniciouse un proceso de confrontación que rematará coa ruptura de 1776.
Tralo Boston Tea Party e a pasividade das autoridades coloniais, o goberno británico radicaliza as súas posturas restrinxindo o comercio de Boston e as liberdades da colonia de Massachusetts, destituíndo ás autoridades e poñendo á colonia baixo tutela militar. Estas medidas cualificáronse como Intolerable Act (1774). Entre estas medidas destacan:
- Supresión da Asemblea de Massachusetts.
- Sancións ó porto de Boston.
- Facultades do exército británico para achandar os domicilios. A reacción das colonias centrouse na:
-Celebración  do  Primeiro  Congreso  Continental  en  Filadelfia   (dirixido  por
Benjamin Franklin)
-Creación dos Comités de Correspondencia.
Representantes de 12  colonias  acuden  ó  Congreso  de  Filadelfia  co  obxecto  de
negociar con Londres e conseguir que o goberno británico recoñeza que a razón lles asiste ós habitantes das colonias e  que se restauren as liberdades inglesas.
Pero ó mesmo tempo organízanse comités de correspondencia para difundir as accións  fronte  á  represión  e  prepararse  para  unha  posible   loita  armada,
mobilizando as milicias. Ó mesmo tempo os comerciantes mercaban en Europa armas e municións e a prensa atacaba ás autoridades británicas.

O Segundo Congreso Continental reúnese en 1775 nunha atmosfera de guerra civil tralo tiroteo de Lexington que produciu mortes entre os soldados británicos e os milicianos de Massachusetts. As colonias deciden constituír un exército común ó mando de George Washington,  e envía a Francia a Franklin e John Adams. 
O  12  de  Xuño  de  1776,  a  Convención  do  Estado  de  Virxinia  aproba  unha
Declaración de Dereitos redactada por G.Mason.

O Terceiro Congreso Continental, decidiu o 4 de Xullo de 1776, a Independencia das 13 colonias, coa declaración redactada por Jefferson.

Declaración de Virxinia: Parte da tradición dos dereitos bills ingleses:
-   División tripartita de poderes
-   Dereito a ser consultados na aprobación dos impostos
-   Defensa da propiedade
-   Supresión dos oficios públicos hereditarios
-   Liberdade de imprenta
-   Prohibición das detencións arbitrarias e de tortura
-   Habeas corpus
Esta declaración ten influencias do pensamento de Locke:
.   Soberanía nacida do pobo
.   Dereito á rebelión contra os gobernos ilexítimos
E tamén influencias da propia tradición americana:
.   Tolerancia relixiosa
.   Dereito ó goberno propio e autónomo de Virxinia
Declaración de Independencia:
Está influenciada nos principios do dereito natural,  converténdose na primeira formulación dos dereitos do home: ”vida, liberdade e busca da felicidade”. Tamén se basa nos principios de Locke de dereito á resistencia política frente a todo goberno tiránico. Ó mesmo tempo establece a igualdade dos homes e a soberanía popular.
A declaración comeza coas queixas pola tiranía do Rei George III:
“    autorizan    o    acantonamento    de    tropas, un    número    importante, no    noso
chan; exímenlles, mediante simulacros de proceso, de calquera castigo polas mortes que
poidan cometer entre os habitantes dos nosos estados; asfixian o noso comercio con tódalas partes do mundo; impóñennos  impostos sen o noso consentimento; prívannos, en moitos  casos, das  garantías  do  xuízo  con  xurados...anulan  o  libre  sistema  das  leis inglesas nunha provincia veciña, establecendo un goberno arbitrario e facendo retroceder as  fronteiras daquela provincia, de  xeito  que a converten  nun exemplo  e tamén un instrumento para introducir o mesmo réxime despótico nas nosas colonias...”
Continúa apoiándose en principios de Dereito Natural que serán utilizados en 1789 pola Asemblea Nacional en Francia:
“ Que tódolos  homes  nacen  iguais, que  o  seu  Creador  lles dotou  de certos
dereitos inalienables, entre eles a vida, a liberdade e a busca da felicidade; que para
garantir estes dereitos os homes establecen gobernos nos que o seu poder lexítimo emana do consentimento dos gobernados; que se un goberno, calquera que sexa a súa forma, non recoñece estes fins, o pobo ten o dereito de modificalo e de abolilo,  e instituir un novo goberno baseado nestes principios... organizado segundo as formas que lle parezan máis axeitadas para garantir a súa seguridade e a súa felicidade”
A Declaración remata facendo fincapé na súa independencia
“  Polo  tanto, nos, representantes  dos  Estados  Unidos  de  América, reunidos  nun congreso plenario, tomando ó Xuíz supremo do mundo como testemuña da rectitude das nosas intencións, en nome e por delegación do bo pobo destas colonias, afirmamos e declaramos solemnemente: que estas colonias unidas son e deben ser en dereito estados libres e independentes; que quedan exoneradas de toda fidelidade con respecto á coroa británica, e que todo  vencello  entre elas e  o  estado  de Gran  Bretaña  é  e debe  ser totalmente  rematado; e  que  posúen, en  tanto  que estados  libres  e  independentes, pleno poder   para   facer   a   guerra, concluír   a   paz, establecer   alianzas, establecer   relacións comerciais e actuar e proceder en todo o demais como os estados independentes te ñendereito a facelo ...”                                  
E tamén concluíndo coa idea de pacto:
“ E para o sostemento desta Declaración, confiando plenamente na protección da diviña Providencia, dámonos como garantía, uns a outros, as nosas vidas, as nosas fortunas e o noso sagrado honor.”
A  declaración  argumentaba  a  necesidade  de  recuperar os  dereitos  perdidos  e rexeitaba o goberno tiránico de Gran Bretaña. Pero hai que engadir que estes logros eran alleos ós indios e ós negros, en tanto que estes non eran recoñecidos como seres humanos no sentido de cidadáns propietarios e cristiáns.
3- A GUERRA DE INDEPENDENCIA DOS EE.UU. 1775 (PRIMEIROS ENFRONTAMENTOS  ARMADOS)  -  1783,  PAZ  DE  VERSALLES  OU  DE PARÍS.
As colonias americanas partían dunha situación de inferioridade: Ingleses:  Gran escuadra(+de 200 buques)    Colonias: 5 barcos de guerra
Exército ben preparado e                               milicianos pouco disciplinados disciplinado, con mercenarios                         aptos para a guerra de guerrillas alemáns                                                           pero non para a guerra clásica Contan co apoio de gran parte da
poboación en Canadá
As colonias carecían  dun  verdadeiro  Estado,  de exército,  de moeda  e  dunha industria. Tiveron que recorrer á emisión de papel moeda,  importar armas e municións  europeas,  e  traer  voluntarios  europeos  (franceses  e  mercenarios alemáns) para adestrar ó seu recentemente formado exército.
O punto clave foi a axuda internacional. Nun principio as colonias estaban illadas
diplomaticamente, pois non era doado que as Cortes europeas recoñeceran a uns insurxentes da Coroa británica. Francia, a principal inimiga de Inglaterra neste século, será quen apoie ós insurxentes.
Nun principio Francia fomentará a axuda privada (venda de armas, equipamento
de barcos corsarios americanos en  portos franceses,  axuda  de oficiais  xoves como La Fayette, pero despois da vitoria de Saratoga, 1777, Luis XVI recoñece ás 13 colonias, firma un tratado comercial con elas, consegue a axuda de España, e manda en 1780 un corpo expedicionario e unha escuadra en axuda das colonias.
Yorktown marcou o fin das hostilidades. Co Tratado de París de 1783, Inglaterra recoñeceu a independencia das súas antigas colonias que adoitaron o nome dos Estados Unidos de América.






























A Constitución dos Estados Unidos de 1787:
Foi a primeira Constitución escrita do Liberalismo. Esta constitución aínda vixente, é a
máis lonxeva gracias á súa flexibilidade, pois permite a posibilidade de enmendala. En orixe xorden 2 posturas para a confección do Estado norteamericano:
Os federalistas:  Que  representa un  sector  importante da burguesía  comercial,  que defende  a  necesidade  dunha  federación  cun  forte  poder  central.  (Pretenden
equipararse  a  unha  potencia  económica  europea  e  poder  expansionarse  e  competir comercialmente).
Os antifederalistas:  Defenden que a existencia dun poder central forte pode ir en
contra das liberdades dos Estados e dos seus dereitos naturais.
Antes  da  Constitución  de  1787,  11  dos  13  estados  redactaran  as  súas  propias
constitucións.
A Constitución dos Estados Unidos de América de 1787 nace como unha constitución de consenso entre as dúas correntes de opinión, que establecen unha República Federal Presidencial.
Establecen un Goberno Federal, pero os Estados conservan grandes competencias):
- O cidadán é, ó mesmo tempo, súbdito do seu Estado e da Nación


	


COMPETENCIAS
	GOBERNO FEDERAL

-DEFENSA
	ESTADOS

-COMUNICACIÓNS

	
	-MOEDA
-COMERCIO EXTER.
	-INTERIOR
-CULTO

	
	-POLÍTICA EXTERIOR
	-XUSTIZA
-POLICÍA

	
	
	-EDUCACIÓN ...



Establece tamén a División de Poderes:
PODER EXECUTIVO: Presidente:  Elixido por sufraxio indirecto* cada 4 anos.
É ó mesmo tempo Xefe de Estado e 1º Ministro Nomea ós Secretarios ( xefes dos distintos departa mentos ou ministerios: non teñen que responder ante o Congreso)

PODER LEXISLATIVO: Congreso:  2 Cámaras indisolubles:
Cámara de Representantes:Sufraxio directo cada 2 anos)
Senado:Ata 1913 nomeado polas Asembleas dos
Estados(cada 2 anos renóvase un terzo)
PODER XUDICIAL: Tribunais: Con control popular dos xurados
Tribunal Supremo: 9 membros nomeados polo Presidente.

A bicameralidade trata de satisfacer os intereses dos estados grandes e pequenos (A Cámara de representantes segundo a poboación; O Senado:2 representantes por cada Estado).
A Escravitude recoñécese como legal nos Estados do Sur.
A Constitución baseouse nos principios de Locke e Montesquieu de división e equilibrio de poderes.

O Sistema caracterízase polo control mutuo entre os poderes(Cheks and balances)

PRESIDENTE          CONGRESO             TRIB.SUPREMO


PRESIDENTE                                              Pode      vetar      de forma     suspensiva os	acordos      do Congreso.
Ten           iniciativa lexislativa(elabora leis, sen necesidade de      pasar      polo Congreso).


Nomea ós membros do Tribunal Supremo

CONGRESO             Ratifica ou  non  os nomeamentos      de funcionarios     polo presidente. Impeachmen:   Pode destituír                 ó Presidente         por delito     grave     de traizón                 ou corrupción.

Ratifica ou  non  ós membros do Tribunal Supremo.

TRIB.SUPREMO     Ditamina se as leis son acordes coa Constitución.








CUESTIÓNS:
-    Definicións:
.República Federal
.Impeachmen.
-           Explica a diferencia de posturas entre federalistas e antifederalistas.
-        ¿Por que o sistema norteamericano defínese como unha República Federal
Presidencial ?
-          ¿Como se artella o equilibrio entre os distintos poderes?
A REVOLUCIÓN FRANCESA(1789-1799).
A Revolución francesa que comezou a partir da convocatoria dos Estado Xerais de
1789, influíu notablemente na evolución política e social de tódolos países do continente europeo, ata o punto de considerarse o momento de arranque da época contemporánea.

Trátase dunha Revolución burguesa: A burguesía enriquecida durante o s. XVIII, racha co modelo do Antigo Réxime para establecer o seu predominio social, político e económico (recollido no pensamento liberal).
Pero   ó   mesmo   tempo   convive   cunha   Revolución   social   e   popular: protagonizada por unhas clases populares empobrecidas (artesáns urbanos, campesiños...)
FACTORES DO PROCESO REVOLUCIONARIO


	FRACASO DAS POLÍTICAS
	
	DESCONTENTO DE TODAS AS CLASES
	
	PROBLEMAS ECONÓMICOS
	
	PRINCIPIOS IDEOLÓXICOS PARA UN

	DO
GOBERNO
	
	SOCIAIS
	
	
	
	NOVOMARCO
EC. E POLÍTICO




FRACASO DAS POLÍTICAS DE GOBERNO
	
DIFICULTADES ECONÓMICAS

	-CRISE DE FACENDA:
	-       CRISE
AGRARIA
	-CRISE
INDUSTRIAL
	-EMPOBRECEMENTO
DAS CLASES SOCIAIS MÁIS DESFAVORECIDAS

	-Elevados custos da Corte
-Custo da guerra dos 7 anos
-Axuda    á    Independencia
dos Estados Unidos
	Malas
colleitas   en
1788-89
	-Acordo       con
G.B.          1786: Competencia británica:
-Alza  de prezos
alimentos: Diminución consumo
	Campesiños,  artesáns e
obreiros téxtiles álzanse fronte ós especuladores de alimentos e terratenentes

	
MEDIDAS PROPOSTAS

	Reducir os
gastos da
Corte
	Liberalizar        o
comercio
	Aliviar de
impostos ós campesiños
	Crear      unha      contribución
sobre   a  terra  a  pagar  por tódolos estamentos
	

	
OPOSICIÓN

	
OPOSICIÓN DOS GRUPOS PRIVILEXIADOS. NOBREZA E CLERO:

Néganse a contribuír economicamente co pago de impostos e opóñense a calquera tipo de reformas

)DESCONTENTO DOS DISTINTOS GRUPOS SOCIAIS

PRINCIPIOS IDEOLÓXICOS
No  s.XVIII  as  ideas  de  Locke  e  dos  ilustrados  franceses, Voltaire,  Montesquieu  e
Rousseau  foron espalladas por  sociedades  literarias e  filosóficas,  as  Academias,  as loxias masónicas e os periódicos. A experiencia dos EE. UU de América tamén estará presente na mente dos revolucionarios e nalgúns membros da Aristocracia, como o Duque de Orleans, Condorcet, La Fayette, que participaran na loita pola Independencia dos EE.UU.
PRINCIPIOS                                    DEREITOS NATURAIS,  PROPIEDADE…
LIBERALISMO                               SOBERANÍA NACIONAL
CONSTITUCIÓN,  SEPARACIÓN PODERES
IGUALDADE XURÍDICA E SOCIAL
NOVAS PALABRAS :                   NAZÓN, CIDADÁN, CONTRATO SOCIAL,
DEREITOS HOME

FASES DA REVOLUCIÓN FRANCESA:
1- FASE PRERREVOLUCIONARIA:
-1787-1789:REVOLTA DOS PRIVILEXIADOS:
Intento por parte dos Ministros do monarca Luis XVI (Calonne, Brienne e Necker)
de impoñer unha reforma fiscal:
Aprobar impostos directos sobre a riqueza (sobre tódolos estamentos) Estas medidas contan coa  oposición dos privilexiados  (nobreza  e clero)  que,  a través  dos  Parlamentos, se  negan  e  forzan  á  convocatoria  dos   Estados  Xerais (Cámara onde estaban representados os 3 estamentos, que non se convocara desde 1614,polo goberno absoluto do monarca. Nos Estados Xerais votaban por separado os 3 estamentos e cada un un voto, polo que sempre gañaban os privilexiados)
En Xaneiro de 1789 publícanse os regulamentos dos representantes e iníciase a redacción dos  cadernos de queixas  (cahiers de doleances), elaborados por cada un dos estamentos e onde se recollían as principais peticións e opinións de cada estamento, para que foran tratados nos Estados Xerais.

	PETICIÓNS  DOS CAHIERS DE DOLEANCES

	



PRIVILEXIADOS
	
Condenan os abusos da Monarquía Absoluta
(pretenden recuperar o poder político perdido fronte ó Monarca)
-Defensa dos privilexios e inmunidades tradicionais.
-Condenan   os   abusos   do   fisco   e   están   dispostos   a   certa colaboración fiscal

	
3º ESTADO (fundamentalmente redactados                 pola burguesía)
	
- Petición de supresión do réxime feudal e os seus abusos
- Liberdade de reunión, expresión e comercio
- Igualdade social
- Principios do Liberalismo:



O Terceiro Estado, consciente de que a votación nos Estados Xerais lles é sempre desfavorable (2 votos fronte a 1), solicitan:
-  Dobre número de representantes
-  Voto por cabeza e non por estamento.
O Rei concédelles a primeira petición (dobre nº de representantes), pero négalles o
voto por cabeza.

2-   REVOLTA   INSTITUCIONAL.   DESDE   A   REUNIÓN   DOS   ESTADOS XERAIS, 5 DE MAIO DE 1789, ATA A CONSTITUCIÓN DA ASEMBLEA NACIONAL CONSTITUÍNTE. 9 DE XULLO DE 1789.
Os representantes do Terceiro Estado, na súa maioría burgueses (dos 610 que se
reuniron en Versalles, Só o 9% eran campesiños -que era a maioría da poboación-) van pedir a reunión conxunta dos 3 estamentos (por separado e co voto por estamentos, non tiñan nada que facer,  a súa esperanza era estar xuntos e atraer ó  seu lado  ós membros do clero e da aristocracia que lles poderían ser favorables). Ante a negativa dos outros estamentos, o Terceiro Estado decidiu proclamarse en Asemblea Nacional e invitar ós outros estamentos a participar.
A reacción do Rei (apoiado pola maior parte da nobreza e o alto clero) foi intentar disolver a Asemblea Nacional e destituíu a Necker (ministro que levara adiante a Convocatoria dos estados Xerais).
A reación non só foi protagonizada póla Asemblea, que tras pecharlle o Rei a sala de
sesións, o 20 de Xuño reuníronse nun local “O xogo da pelota”, e xuraron que non se disolverían ata que redactaran unha Constitución; senón que tamén se inicia a mobilización popular  (vítima do paro e da carestía dos alimentos) que pide a volta de Necker e que protagonizará a toma da Bastilla.
O Rei vese obrigado a recoñecer a Asemblea Nacional e invita ós demais estamentos a que participen na Asemblea. Coexisten polo tanto 2 institucións ou 2 poderes, dunha banda o Rei e pola outra a Asemblea.
Neste momento cambia o escenario anterior
	





MONARQUÍA
	O Rei vese forzado a asumir a situación, aínda  que se opón non
poderá resistirse á Asemblea e á mobilización popular.
-Tenta volver á situación anterior e destitúe a Necker: O Pobo Toma a Bastilla(O Rei recoñece a Asemblea)
-Tenta obstaculizar os decretos de agosto da Asemblea :
Unha manifestación popular obrígao a trasladarse a París
-Intenta escapar (Fuga de Varennes,
pero é recoñecido, volve e posteriormente xura a Constitución
-Mantén contactos cos nobres e clero emigrados e co Emperador de
Austria e o Rei de Prusia: Será xulgado por traidor e finalmente decapitado (21 de Xaneiro de 1793)

	
 NOBREZA             E CLERO
	2    Grupos:
1-Emigrados:  Partidarios  do  Antigo  Réxime,  emigran  e  organizan
tropas no exterior: Condé.
Recaban axuda das potencias estranxeiras.
Despois da Constitución civil do Clero, uniranse os “refractarios”,
que se negan a xurala.
2-Os constitucionais:
Protagonizan xunto coa burguesía o período constitucional de 1791,
ata a caída da monarquía.

	




BURGUESÍA
	Coménzase a perfilar 2 grandes grupos:
-    Xirondinos:    Constitucionalistas.    Nesta    etapa    próximos    á aristocracia constitucional
- Xacobinos:
Máis             democráticos, próximos ó pobo.
Non  só  dominan  na  Asemblea,  senón  que  desde  os  seus  Clubes
mobilizan   ó   pobo   mediante   folletos   e   consignas   (utilizan   o descontento do pobo en tódolos intentos do Rei de paralizar a Asemblea).
Crean a Milicia Nacional.            Controlan os Concellos




	O CAMPESIÑADO
	En 1789, dominados polo “Gran Medo”.   Cos acontecementos  en
París difúndese polo campo o medo á reacción señorial e á presenza de bandoleiros...
Asaltan  castelos,  queiman  escrituras  e  reclaman  a  abolición  dos
dereitos feudais.
O Decreto de Agosto de 1789 de Abolición do Réxime feudal remata coa práctica feudal, pero non lles soluciona o acceso á propiedade

	OS                     SANS
CULOTTES

(POBO                  DA CIDADE)
	Protagonizarán  a  toma  da  Bastilla(14  de  Xullo).Marcharán  sobre
Versalles e Asaltarán as Tullerías, co que rematará a Monarquía. Organízanse en Sociedades  fraternas, onde participan tanto homes como mulleres.
O seu descontento está en relación co paro e a escaseza e carestía de alimentos.
Estarán próximos ós Xacobinos.





3- ASEMBLEA CONSTITUCIONAL. 1789-91.
Entre o  descontento  popular pola escaseza de  víveres, o  Grand Peur  no  campo  e a aparición dos primeiros líderes populares (Desmoulins, Marat, Danton), a Asemblea (dominada por sectores da aristocracia, clero e burguesía constitucional) leva adiante unha serie de medidas que van configurando o novo sistema liberal.
. Decretos de Agosto de Abolición do sistema feudal
. Declaración dos dereitos do home e do cidadán
. Nacionalización dos bens do clero (as terras do clero son declarados bens nacionais e postos á venda, a cambio de que o estado se faga cargo do culto e das obras
benéficas)
.Constitución  civil  do  clero  (preténdese  crear  unha  Igrexa  Nacional francesa, fiel á Constitución e ó novo sistema. Atópase coa oposición do papado. O clero dividirase entre o fiel á constitución e o que se nega a xurala: clero “refractario”.
.Nova organización territorial:  Dividida en Departamentos e Comunas
(Concellos)


.Medidas  económicas  liberais:  Liberdade  de  comercio  (supresión  de
alfándegas interiores), liberdade de prezos...
.Constitución de 1791.
Suprimía a división provincial de Francia e establecía un sistema  administrativo  cuxas unidades eran os departamentos, que disporían de organismos locais elixibles. Ilegalizáronse os títulos herdados, creáronse os xuízos con xurado nas causas penais... Establecíase o sufraxio censatario, limitando a capacidade de elección de representantes ás clases medias e altas. O poder lexislativo correspondíalle a unha Asemblea Nacional, composta por 745 membros elixidos por un sistema de votación indirecto. O poder executivo correspondíalle ó Rei, pero este vía moi limitadas as súas atribucións: so se contemplaba un veto suspensivo e a dirección da política exterior era competencia da Asemblea Nacional.
-ASEMBLEA LEXISLATIVA. 1791-2

Unha vez aprobada a Constitución, celébranse novas elecións. Aínda que a maioría de representantes eran monárquicos constitucionais, empezan a destacar os Xirondinos e Xacobinos. Este ano caracterízase polos problemas interiores de escaseza de alimentos. No exterior, os emigrados continúan premendo ás potencias estranxeiras, Declárase a guerra a Austria e a Prusia.

5-A CAÍDA DA MONARQUÍA E A CONVENCIÓN REPUBLICANA(1792-1795) Os problemas interiores e o temor á restauración do Absolutismo acentuáronse ante as continuas derrotas francesas e a presenza de tropas austríacas e prusianas preto de París. O  11  de  xullo  a  Asemblea  declara  a  “patria  en  perigo”  e  fórmanse  batallóns  de federados en toda Francia que se dirixen a París.
O 1 de Agosto de 1792 difundíase un  Manifesto do Duque de Brunswick, xeneral das
tropas prusianas, que ameazaba ó pobo de París, se era maltratada a familia real. Este manifesto evidenciaba a relación existente entre o Rei francés e os de Austria e Prusia.
O 10 de Agosto as masas populares de París ocuparon a capital, e asaltan o Palacio das
Tullerías, residencia do Rei. formaron unha  Comuna popular, declárase suprimida a
monarquía e convócase unha  Convención  (chamada despois República)  elixida por sufraxio universal.
Establécese pois un novo sistema político: A República. Os grupos monárquicos constitucionais  perden  protagonismo.   A  Burguesía  e  o   Pobo   encabezarán  este
período, onde a revolución se radicaliza e París se converte en motor da Revolución. Existe un dobre poder, por un lado a Asemblea e por outro a Comuna de París.  A
Comuna estará controlada polos sectores máis populares e radicais, os  sans culottes
achegados ós xacobinos ou montañeses.
	XIRONDINOS
	Defensores dos intereses da burguesía comercial
(Marsella,Tolón).
-Apoian o Liberalismo económico
-Descentralizadores.
Queren dar relevancia ás provincias, antes que a París

	XACOBINOS
	Defenden os intereses da pequena burguesía e o pobo
-Máis democráticos(Soberanía popular, e todo o poder no pobo, sen separación de poderes)
-Centralizadores.
Importancia de París.
-Medidas populares: Prezo máximo alimentos. Expropiación terras nobres emigrados




SANS CULOTTES          Artesáns e traballadores de París.
                                             Controlan a Comuna.
                                           Seguen  sendo  vítimas  da  escaseza  de alimentos  e  da  subida  dos 
                                             prezos
                                                  Actúan  por  temor  á  reacción  nobiliaria: (Asasinato, ou  execución  de   
                                             Nobres) e en axuda dos xacobinos contra o liberalismo xirondino
 


DENTRO DA CONVENCIÓN PÓDENSE DISTINGUIR 3 PERÍODOS:
- CONVENCIÓN XIRONDINA(1792-1793)
- CONVENCIÓN MONTAÑESA(1793-1794)
- CONVENCIÓN TERMIDORIANA(1794-1795)

1-  CONVENCIÓN XIRONDINA:
A primeira convención de 1792 estaba dominada por 2 grupos políticos, os xirondinos e
os xacobinos. Durante o primeiro ano gobernaron os primeiros, dirixidos por Brissot e
Vergniaud.
Impóñense medidas do Liberalismo económico (Liberdade prezos...) e son partidarios de apoiar a guerra exterior (co fin de exportar a revolución).
NO EXTERIOR:
Ó principio  da Convención,  vitorias francesas:  Valmy.  Anexións de Saboia,  Niza,
Bélxica, Renania.
A execución do Rei e estas vitorias levan á formación da 1ª Coalición, onde ademais
de Austria, Prusia, Cerdeña, Rusia, Holanda e príncipes alemáns e italianos, tamén van intervir España e Gran Bretaña (defensora de Bélxica como país neutral e non territorio francés).A partir de aquí a Francia revolucionaria vai sufrir unha serie de derrotas, España ocupa o Rosellón e no Norte Francia ten que retirarse de Bélxica.
NO INTERIOR:
Van contar cunha tripla oposición:
	


XACOBINOS
	-Van conseguir a execución do Rei Luís XVI coa oposición dos xirondinos, pero coa colaboración de xente do centro.

-Apoiarán  e  mobilizarán  ó  pobo  de  París-sans  culottes-ante  as derrotas militares e os graves problemas económicos

	


SANS CULOTTES
	Pola  carestía  e as  malas  colleitas, son  partidarios  do  control  dos
prezos, e opostos á liberalización  económica.
Politicamente     buscan     solucións     máis     democráticas      (coa participación do pobo e sen a diferencia entre cidadáns activos e pasivos).

	
LA VENDÉE
	Rexión francesa, de maioría monárquica e católica que se subleva
ante a obriga de levar 300.000 soldados.

Será o foco contrarrevolucionario no interior de Francia.






Unha insurrección popular en París o 2 de Xuño de 1793 rematará coa detención dos principais líderes xirondinos e o comezo da:
2-CONVENCIÓN MONTAÑESA. “ A  ÉPOCA DO TERROR”. 
Nun primeiro momento os Xacobinos teñen que sobrepoñerse a un tripla perigo:
-A Loita contra as potencias exteriores
                    -A loita contra a insurrección da Vendée
e como  novidade
 -  A loita contra as provincias, rebeladas contra París despois da
detención dos Xirondinos (Lyon, Burdeos, Marsella, Tolón).
Os Xacobinos, Robespierre, Saint-Just gobernarán achegados ó pobo parisino.
Aprobarase a 2ª Constitución francesa, a de 1793, de carácter democrático (máis intervención do pobo, non separación de poderes, sufraxio universal...), aínda que non se porá en vigor.
A Convención ou Asemblea quedará eclipsada por outros organismos políticos propios
desta etapa: Comité de saúde pública, Comité de seguridade Xeral (policía política), Comités revolucionarios...
Nesta etapa pódese falar dun tripla terror:

	TERROR POLÍTICO
	-Represión dos contrarrevolucionarios
(sobre 25.000 persoas executadas en toda Francia, entre elas
María Antonieta)
- Represión da súa esquerda: Guillotina a Herbert e seguidores
- Represión da súa dereita: Dantón e seguidores

	TERROR ECONÓMICO
	-Pena de morte contra os acaparadores
-Préstamo forzoso dos ricos
-Expropiación   de   terras   e   propiedades   dos   inimigos   da
Revolución

	TERROR IDEOLÓXICO
	Pecha numerosas Igrexas. Proponse  a Deusa Razón fronte ó
ateísmo e as igrexas reveladas.
Proclama  a  inmortalidade  da  alma  e  a  existencia  dun  Ser supremo Creador


Os   xacobinos   levarán  adiante  unha  política   dirixida   ós  grupos  sociais   menos
favorecidos: Lei do Maximum Xeral, que fixaba o prezo dos alimentos e tamén os salarios; a fixación definitiva da propiedade da terra para o campesiño  (que queda coas terras dos nobres  sen indemnización), e reparte entre os pobres os bens dos sospeitosos de contrarrevolucionarios,
Os Xacobinos foron quen de rematar case totalmente coa insurrección da Vendée, coa das cidades sublevadas de Tolón, Marsella e de derrotar as potencias estranxeiras en Fleurus.
Robespierre será vítima dunha conspiración da burguesía moderada, oposta ó Terror
implantado por el. O 9 do mes de Termidor foi arrestado xunto con Saint Just e a continuación guillotinado.
3-A CONVENCIÓN TERMIDORIANA:
Supón o fin da experiencia popular da Revolución. A burguesía moderada tomará o
poder.
Péchanse clubs e sociedades patrióticas e perséguense ós partidarios xacobinos e sans
culottes (terror branco. Maio, Xuño de 1795)
Retorna  o  Liberalismo  económico,  derrogan  a  lei  do  Máximum  Xeral.  As  capas
populares de París seguen a pasar privacións e intentan a derradeira insurrección en Maio  de 1795  que é afogada en sangue,  (  a partir  destas datas o  pobo  deixa de protagonizar a revolución).
No exterior, continúase a guerra con Austria e Inglaterra, pero lógrase a paz con Prusia
e España.
Apróbase a 3ª Constitución de Francia, a do ano 1795 (ano III) de ideoloxía puramente burguesa, máis conservadora que a de 1791:
Parlamento en 2 Cámaras:
- Consello de Cincocentos: cidadáns maiores de 30 anos de idade
- Consello de Anciáns, 250 membros de máis de 40 anos
O poder executivo reside nun Directorio de 5 membros

6- O DIRECTORIO  (1795 - 1799).
A   etapa   do   Directorio   supón   na   política   interior   a   ameaza   dos   realistas
(contrarrevolucionarios)    e  dos radicais  (xacobinos,    e  comunistas  de  Babeuf).  Na política exterior destaca a presencia dun novo valor militar: Napoleón.
A inestabilidade interior e algúns fracasos militares propiciaron en 1799, o golpe de estado do 18 Brumario (9 de Novembro de 1799), polo que Napoleón accedería ó consulado. Co golpe de estado de Napoleón, o proceso revolucionario remata.

O IMPERIO NAPOLEÓNICO (1799-1815)
1ª ETAPA: CONSULADO (1799-1804)
Bonaparte foi nomeado primeiro cónsul, durante 3 anos. A súa política dirixiuse principalmente á pacificación interior:  . Autoriza ós emigrados a volver
                                                               . Amnistía para os sublevados interiores
                                                               . Conta para o goberno con homes do Antigo Ré
                                                                  xime e da Revolución.
                                                               . Firma un Concordato co Papa.
E tamén leva adiante unha reforma administrativa:
                                                               . Funda o Banco de Francia(cunha nova moeda:
                                                                  o franco xerminal)
                                                               . Educación secundaria: Liceos
                                                               . Promulga un código civil

IMPERIO NAPOLEÓNICO (1804-1815)
En 1804 Napoleón coróase como emperador, establecendo un poder persoal, avalado polo progreso económico e as victorias militares da súa época, aínda que a costa de suprimir algunha liberdades.
Neste período destaca a creación da Universidade Imperial e redactou un Código Penal, igual para tódolos franceses.
No exterior:
Ata 1811: Dominio Napoleónico do Continente -Superioridade naval de Inglaterra.
Inglaterra posúe o control dos mares desde a batalla naval de Trafalgar (1805) na que o Almirante Nelson derrotou a escuadra combinada de Francia e España. Napoleón verá frustrada así a súa pretensión da invasión de Inglaterra, e non lle quedará outra alternativa que o bloqueo continental de Inglaterra, coa prohibición de comerciar con esta illa a toda nación europea (Este bloqueo tamén fracasou, pola negativa dalgúns países como Portugal, e pola práctica comercial dos propios europeos que vían nos productos ingleses os únicos productos industriais baratos do continente -Inglaterra estaba xa en plena Revolución Industrial-).
No Continente a superioridade francesa ata 1812 era evidente. En 1805, Napoleón vence en Austerlitz (control de Napoleón sobre Italia: O seu irmán Xosé Rei de Nápoles).
En 1806-7 vence sobre os prusianos (Jena .Eylau). Prusia perde a metade dos seus territorios:
Napoleón crea o reino de Westfalia para o seu irmán Xerome e incorpora o Ducado de Varsovia á Confederación do Rin.
En 1808 Guerra da Independencia en España. Primeiros reveses franceses que animan a Austriacos e Prusianos a erguerse contra Napoleón. Pero unha vez reconquistada Madrid por Napoleón (Decembro 1808 )victoria de Wagran sobre os austriacos (Francia recibe as provincias Ilirias;Trieste,Croacia...)
En 1811 o imperio alcanza a súa máxima expansión.
Sen embargo o imperio era moi feble. Gobernado por familiares ou xenerais de Napoleón (Holanda: Luis Bonaparte; España: Xosé) e constituido por unidades feitas á medida napoleónica(Confederación do Rin, Provincias Ilirias...), era evidente que coa caída de Napoleón se derrubaría.
O ocaso de Napoleón prodúcese despois da invasión de Rusia de 1812 e o seu fracaso. Derrotada a Grand Armée, en 1814 Napoleón foi obrigado a abdicar e exiliarse na Illa de Elba (unidos Austria, Rusia, Prusia e Inglaterra).Ó ano seguinte volveu a Francia,e foi derrotado en Waterloo,en xuño de 1815. Morreu en 1821 no desterro, na illa de Santa Helena.
[image: ]
A EUROPA DA RESTAURACIÓN:(1815-1848)
1. O SISTEMA DA RESTAURACIÓN.
Despois da derrota de Napoleón en 1815 en Waterloo, Europa asiste a unha etapa de achegamento ó Antigo Réxime (agás en Inglaterra), pois as potencias europeas continentais, Austria, Prusia, Rusia, España...impóñense como obxectivo: acabar coa experiencias e reximes revolucionarios que imiten á revolución Francesa.
O Sistema que se vai implantar caracterízase pola:
-    Ideoloxía Conservadora: Defensa dos valores do Antigo Réxime (non á Constitución, nin as libertades...)
 -     Idea de lexitimidade dos soberanos frente á Soberanía Nacional: Tsar Alexandre I, propiciará a creación dunha Santa Alianza.
-            Sistema Político de Metternich (Chanciller Austriaco) que intenta establecer un equilibrio: .
                    equilibrio interior: volta ás Monarquías e ó predominio da Aristocracia
                   .equilibrio exterior: Celebración de Congresos por parte das potencias europeas. Finalidade destes Congresos: Evitar e previr calquer intento revolucionario en Europa. As potencias europeas chegan ó compromiso de intervención militar se compre facelo (España: Congreso de Verona: 1823). Este sistema racha pola negativa de Inglaterra (Liberal e non absolutista).
-           A fórmula política que se extende é o das Cartas Otorgadas: É un texto con apariencia de constitución, pero que non nacen dunha Asemblea elixida polos representantes do pobo  ,  é simplemente unha Concesión por parte do Rei. 
Nestas Cartas Otorgadas artéllanse os distintos poderes:
      Parlamento Bicameral; A Cámara baixa non ten iniciativa lexislativa.
      Amplísimos poderes do Rei(executivo,pode disolver o Parlamento)
Os exemplos máis destacados de Cartas otorgadas déronse en Francia en 1814; Baden e Baviera en 1818, España 1834.

   2- NOVO MAPA EUROPEO TRALO CONGRESO DE VIENA DE 1815.
Un dos primeiros obxectivos do Congreso de Viena foi a Creación de Estados Tapóns para impedir a expansión francesa:
           -Reino dos Países Baixos (únense Bélxica e Holanda,baixo o Rei de Holanda)
           -Prusia alcanza a fronteira con Francia(Renania-Rhur e Sarre-e Saxonia)
           -Piamonte anexiónase Saboia
Desmembrados os reinos creados por Napoleón, non se respeta o principio de nacionalidades e as grandes potencias repártense territorios europeos sen ter en conta a súa unidade ou integridade:
Austria: Parte de Polonia (Galitzia),de Italia (Lombardía e Véneto) Balcáns: Dalmacia
Prusia:   na fronteira con Francia
Rusia:    Parte oriental de Polonia
Dinamarca:   estados alemáns de Holstein e Lauemburgo
Suecia:            anexiónase Noruega
Gran Bretaña: Hannover, para controlar o Mar Báltico
O sistema político da Restauración contará coa oposición dos partidos liberais que en 3 ciclos revolucionarios (1820-1830-1848) en Europa occidental acabarán definitivamente co Antigo Réxime, significarán a consolidación de reximes liberais e o inicio dos ideais democráticos.
Acompañando a estes movementos xurdirán movementos nacionalistas, como consecuencia deste desigual reparto:Independencia de Grecia, Independencia de Bélxica, inicio da formación de Alemaña (Confederación de 39 estados)e Italia(7),que culminarán en 1870.

